
3 SAN JUAN
Yi Necy Huidibi San Juan
Yajniguejx Gayo

1Sefior Gayo:

Nguejxypich capxpocxin ma miich. fich miich
nyajniguejxyp jada necy. Nnigohuajc'ajtypich ma
je mibijcpidijc. Ooy ndzocy njihuiyich miich.

2 Miich miglig, ooy nmiglg'adyii. Dios
nmibijctzooybich miid miich ycixpi, huen agujc
jotcujc mdzindhuipy etz mmic'idipy m'oy'idipy.
Nejhuiiybich co oy m'ity ma Dios. 3 Com oy ti
njotcugiyich co je mibijcpidijc ajexy ymiifi ya
huidibi jim tzoon ma miich ajcxy, e yi' ajcxy
xytiy'ajtmooyich jadu'n nej tiyduddgy mdzindy
e nafi jadu'n nej yajxon mguyduni Dios ytiy'ajt.
4 Ooy njotcujcidyich jac nigi co tiy'ajt nbaadyich
jadu'n nej nmigugtijcich cuydungixy Dios ytiy'ajt.

5 Miich migiig huidibi ooy ndzocy njihuiyich,
00y njaygidagyich co oyjay'ajtin mdufi miid je
migiigtijc. Nigi oy co oyjay'ajtin mdufi miid je
miglgtijc huidibi ca’ m'ixy'adyii. © Yi mibijcpidijc,
huidibi ti chooii ma miich ajcxy, ti tiy'ajt ye]cmxy
ma je mibijcpidijc ya jadu'n nej miich oyjdy'ajtin
mdzachtufi. Ooy oy mduil co mmdy yi miglgtijc
yi ytll'amgixpi e mguejxnaxy yajxon jadun nej
Dios jdygidagy. 7 Yi jadu'mbi jdy huidibi mguejx-
najxyp anajty hue' Dios y'ayuc ycixpi yhuidity, e
ca' yi' ajcxy ti pijctzoy ma je jay ajcxy huidibi ca’'
Dios ytiy'ajt nejhuiiyi. 8 Copicy nbubejtim ajcxy

je mibijcpidijc ajcxy huidibi Dios y'ayuc ycixpi
yhuidijtcixy. Co jadun nbubejtim, chi jadu'n
paady nej jihuiy t'ciy nduunim miid yi' ajcxy ma
Dios y'ayuc capxhudcxii.

Je Diotrefes yjibic-huinma'fi

9 Ti nnijayiyich jayhuin je mibijcpidijc
huidibi nayyOymujcigixp jim. Jim ya]paady tig
jdy huidi xii Didtrefes huidibi ca' cobiga'hich
n'ayucich etz ngotujcinich. Amij agix jada jay
chachiiayjihuiyii, yi#' ci'm tzach'ane'mam ma
miich ajcxy. 10 Paady ycixp co nnicxibich jim
ma miich ajcxy nyajnimahuamy ajcxy tug'dciy yi
jibicchuinma'fi huidibi Diotrefes ytumyb, jadu'n
nej jibic xyfiigapxy xyiii'ojiyich etz jadu'n nej anii
yaj'ixpicy. E nafi ni yi' ca’ mmiidity jotcujc'ajtin
jadun nej chach'idich. Nigi ytundigoy co ca'
yajjattdga'n ajt nmigugtijc huidibi Dios miid
ycixpi yhuidity. E co iich ajt nmiglig pinjaty
yajjattaga'ii, chi yi' capx'aducy e ya]p1d21my je
mibijcp huidibi jay yajjattac, e ca' je' cobiga'h ma
miich mnayyodymujctac.

11 Miich hermano, huidibi ooy ndzocy
njihuiyich, ca' mguydunipy jada jibic-huinma'fi.
Cuydun janchtiy yi oyb1 huinmafi. Yi jay ajcxy
huidibi oybi tungixp, yi' ajcxy ymiid Dios ytiy'ajt
ma yjot yhumman Yi jady ajcxy huidibi jibic
tungixp, ca' yi' ajcxy Dios ytiy'ajt nejhuiiyi.

Je Demetrio tiig y'ijxpejt oybi
12Yi jay, huidibi yxii Demetrio, tiig'dciy jdy ajcxy
yminaangixy co ooy y'oyjdyity, e janch yajpaady
ma Dios ytiy'ajt. fich nafi jadu'n nmina'fich co ooy

y'oyjdyity yi Demetrio, e miich mnejhuiiyb co iich
ajt ndiy'ajt janch janch yi'".

Capxycijxin

13 Ooy iich anajty miich mijcajee ayuc
njayajmiidmiydéga'fi. Per ca' nijayihua'fi necy'am.
14 Hue' janchtiy njijp'ixyich co nnicxa'fiich tzojc
ma miich ajcxy, e nmiidmiydaga'fiich miich ajcxy
ci'm.

15 Jotcujc'ajtcix.  Yi mibijcpidijc ajexy huidibi
ya yajpatp ya]na]Xpy ajcxy capxpocxin ma miich
ajexy. Tun may'ajt yajnajxigich ngapxpocxin ma
nmigugtijcich j jim nidig nidig etz xiibety xiibety.
Cham ngapxycixyich, Juan je Apostol.

